
Croeso i’n Cylchlythyr Pwyllgor Llywodraethu ac Archwilio 
 

Rwy'n bwriadu ysgrifennu ein cylchlythyr ddwywaith y flwyddyn, i roi'r wybodaeth ddiweddaraf i 
chi am y gwaith a gyflawnwyd gennym, y gwaith rydym wedi ei gynllunio a'n canlyniadau.  (Gavin 

McArthur, Cadeirydd) 
 

 

Diweddariad ar y Pwyllgor 
 

Ein Dirprwy Gadeirydd newydd 

Hoffwn groesawu Chris Burns sydd wedi ei benodi’n Ddirprwy Gadeirydd ar gyfer y flwyddyn ddinesig sydd i ddod, 
a hoffwn ddiolch hefyd i'r Pwyllgor ehangach am fy ailbenodi’n Gadeirydd.  
 
Mae Chris yn aelod newydd o'n Pwyllgor, ond mae'n ymuno â ni gyda chyfoeth o brofiad gwerthfawr ar ôl gweithio 
ar lefelau uwch o fewn llywodraeth leol. Edrychaf ymlaen at weithio gydag ef yn ei rôl newydd.   

 

 

Cyllid 
 

Diweddariadau Ariannol  

Ym mhob cyfarfod Pwyllgor rydym yn derbyn diweddariad ariannol gan Gyfarwyddwr Corfforaethol Adnoddau’r 

Cyngor (Swyddog Adran 151). Mae'r diweddariadau'n cynnwys manylion y sefyllfa monitro ariannol yn erbyn 

cyllidebau'r flwyddyn bresennol, strategaeth y gyllideb a'r cynllun ariannol tymor canolig. Cyflwynir bylchau yn y 

gyllideb ar gyfer y blynyddoedd i ddod i ni, ac rydym yn derbyn manylion yr arbedion effeithlonrwydd a 

chorfforaethol sydd eu hangen dros y tymor canolig i fodloni'r gofyniad statudol o osod cyllideb gytbwys bob 

blwyddyn. 

Rydym yn cydnabod y cyfyngiadau sylweddol ar gyllid y Cyngor. Ar gyfer perfformiad cyllidebol refeniw yn ystod y 

flwyddyn, ym mis 4 2023/24, £7.457 miliwn oedd gorwariant net y gyfarwyddiaeth (wedi'i wrthbwyso'n rhannol 

gan danwariant yn erbyn y gyllideb ariannu cyfalaf o £1 miliwn). Dywedir wrthym fod camau lliniaru yn cael eu rhoi 

ar waith i leihau a gwrthbwyso effaith y gorwariant hyn ymhellach. Mae'r broses o bennu cyllideb yn parhau’n 

heriol, ac rydym yn cael gwybod am y camau a gymerir gyda'r bwriad o bennu cyllidebau fforddiadwy a 

chyraeddadwy bob blwyddyn, y mae'r hinsawdd economaidd bresennol, a'r heriau ariannol ac ansicrwydd 

cysylltiedig, yn gwneud cynllunio ariannol cadarn a darbodus ar eu cyfer yn arbennig o bwysig. Mae chwyddiant a 

chostau benthyca uchel yn cael effaith ar gost rhaglen y Cyngor ar gyfer buddsoddi cyfalaf, ac rydym yn 

gwerthfawrogi'r wybodaeth a'r sicrwydd a gawn gan ein Swyddog Adran 151 ym mhob cyfarfod pwyllgor.    

Mae’r cyflwyniad a gawsom yn ein cyfarfod ym mis Hydref ar gael yma. 

Datganiad Cyfrifon Drafft 2022/23 

Bob blwyddyn mae ein pwyllgor yn chwarae rhan bwysig wrth adolygu Datganiad Cyfrifon Drafft y Cyngor, 
Awdurdod yr Harbwr a’r Gronfa Bensiwn.  
 
Gwnaethom adolygu'r cyfrifon drafft hyn ym mis Gorffennaf ac yn dilyn hynny cawsom Ddatganiad Cyfrifon 
Archwiliedig 2022/23 ar gyfer Cronfa Bensiwn Caerdydd a Bro Morgannwg ym mis Hydref gyda barn archwilio 
ddiamwys.  
 
Byddwn yn derbyn y canlyniad a'r dystysgrif o'r archwiliad o'r Datganiad Cyfrifon ar gyfer y Cyngor a'r Awdurdod 
Harbwr pan fydd yr archwiliad wedi'i gwblhau. 

Adolygiadau Corfforaethol 

Gwnaethom ystyried dau adolygiad corfforaethol o systemau llywodraethu, perfformiad a rheoli risg, a rheolaeth.  

 

Cyflwynwyd yr adroddiadau gan Gyfarwyddwyr Corfforaethol y Cyngor (Chris Lee a Sarah McGill), Gareth Newell 
(Pennaeth Perfformiad a Phartneriaethau) a Dylan Owen (Rheolwr Gweithredol, Polisi a Gwella) 

Amgylchedd Rheolaeth y Cyngor  

Mae ein Pwyllgor yn derbyn adroddiad yn amlinellu fframweithiau perfformiad a sicrwydd y Cyngor, sy'n 
canolbwyntio ar systemau llywodraethu, rheoli risg a rheolaeth fewnol y Cyngor yn gyffredinol.  Roedd hyn yn 
cynnwys fframwaith cynllunio a pherfformiad y Cyngor, prosesau sicrwydd a threfniadau adolygu uwch reolwyr, 
trefniadau sicrwydd annibynnol, a threfniadau rheoli risg.  
 
Gwnaeth y trosolwg atgyfnerthu'r farn a'r safbwyntiau a gawsom gan Gyfarwyddwyr unigol dros y flwyddyn ariannol 
ddiwethaf. Dywedwyd wrthym mai'r prif heriau strategol yw: 

• Rheoli cynnydd parhaus yng nghymhlethdod a maint y galw ar draws gwasanaethau'r Cyngor. 

• Ymateb i bwysau gweithlu sy'n effeithio ar holl wasanaethau'r Cyngor. 

• Parhau i ymateb i risgiau newydd a chyflym sy'n dod i'r amlwg. 

• Sicrhau gwydnwch ariannol parhaus.    
 
Dywedwyd wrthym y bydd yr Uwch Dîm Rheoli yn parhau i arwain ymateb cadarn i heriau, blaenoriaethau ac 
anghenion y Cyngor, drwy drefniadau sefydledig y Cyngor i nodi a rheoli sicrwydd, llywodraethu, risgiau a galwadau 
gwasanaethau. Roeddem o'r farn bod yr adroddiad yn ddefnyddiol, yn onest ac yn cael ei adlewyrchu'n briodol yn 
yr hunanasesiad cyffredinol, fel yr amlinellir isod. 

Adroddiad (Hunanasesiad) Lles Blynyddol Diwedd y Flwyddyn Drafft 2022/23 

Adolygodd ein pwyllgor adroddiad Hunanasesiad Blynyddol drafft y Cyngor (a gynrychiolir gan yr adroddiad Lles 
Blynyddol) yn ystod ein cyfarfod ym mis Gorffennaf. Gwnaeth yr adroddiad amlinellu a gwerthuso fframweithiau 
perfformiad a sicrwydd y Cyngor, y trefniadau sydd ar waith i oruchwylio a rheoli’r broses o’u gweithredu’n 
effeithiol, a'r trefniadau adrodd a gwella sydd ar waith. Wrth ystyried yr adroddiad hwn, gwnaethom fyfyrio ar yr 
argymhellion a'r arsylwadau a wnaethom ar adroddiad y llynedd ac roeddem yn fodlon eu bod wedi cael digon o 
sylw yn yr adroddiad eleni. 
 
Yn dilyn y cyfarfod, ysgrifennom lythyr at Arweinydd y Cyngor a Chyfarwyddwyr Corfforaethol y Cyngor yn dweud 
mai barn gyffredinol ein Pwyllgor sy'n deillio o'n hadolygiad yw ein bod yn fodlon ar y broses hunanasesu. Roeddem 
o'r farn bod ymarfer cadarn wedi'i gwblhau lle mae dyletswyddau wedi'u cyflawni'n ddigonol.  
 
Nid oedd gennym unrhyw argymhellion ffurfiol, ond gwnaethom godi rhai arsylwadau i'r Cyngor fyfyrio arnynt a'u 
hystyried, gan fod adroddiadau blynyddol yn y dyfodol yn cael eu paratoi mewn ysbryd gwelliant parhaus. Teimlom: 

• Fod yr asesiad wedi'i strwythuro'n dda tra'n seiliedig ar fframwaith llywodraethu a gofynion adrodd sydd â 
chymhlethdod cynhenid. Dangosodd yr adroddiad uchelgais corfforaethol clir ond mewn rhai meysydd 
roedd ein Pwyllgor o'r farn bod lle i wneud canlyniadau'r asesiad yn haws i'w nodi a'u hamgyffred.  

• Roedd teimlad y byddai'n drueni mawr pe bai'r llwyddiant diamheuol a gafwyd wrth gyflawni llawer o'r 
canlyniadau a gynlluniwyd yn mynd ar goll ym manylder anochel adroddiad mor eang. Yn benodol, teimlwyd 
y gellid amlygu'r uchelgeisiau a'r meysydd perfformiad pwysicaf yn fwy amlwg yn yr adroddiad. 

• Y llynedd gwnaethom gyfeirio at gyfleoedd ar gyfer rhai gwelliannau gwerthuso yn y blynyddoedd i ddod ac 
rydym wedi gweld tystiolaeth o hyn. Fodd bynnag, rydym o'r farn bod y casgliadau yn erbyn amcanion lles 
priodol yn fwy manwl mewn rhai meysydd nag eraill. 

 

Mae tystiolaeth bod sylw gofalus wedi'i roi i gynnwys a negeseuon yr adroddiad, ac rydym yn annog ymdrech 
barhaus yn y blynyddoedd i ddod.  Nid ydym yn tanwerthfawrogi’r anhawster o daro'r cydbwysedd mwyaf priodol 
rhwng cyflwyno adroddiad â ffocws a chynnig y lefel angenrheidiol o fanylion ar draws yr ystod gyfan o amcanion 
hefyd. 

Adroddiadau Blynyddol 
 

Adroddiad Blynyddol 2022/23 y Pwyllgor Llywodraethu ac Archwilio 

Gwnaethom ystyried a chymeradwyo  Adroddiad Blynyddol 2022/23 ein Pwyllgor Archwilio yn ein cyfarfod ym 
mis Gorffennaf.  
 
Mae'r adroddiad yn rhoi trosolwg o'n gwaith yn ystod y flwyddyn ddiwethaf, gan gynnwys ein prif arsylwadau a'n 
barn. Dros y flwyddyn cawsom nifer o eitemau ar yr agenda i gyflawni ein rôl.  Mae disgrifiad o'r gwaith hwn a'i 
ganlyniadau wedi'u cynnwys yn ein hadroddiad. Rydym hefyd yn adrodd sut rydym wedi mesur ac asesu ein 
perfformiad er mwyn rhoi sicrwydd i'r rhai sy'n dibynnu ar ein gwaith.  
 
Mae'n barn ystyriol am y flwyddyn ariannol 2022/23 wedi ei chynnwys yn yr adroddiad, a daeth i'r casgliad "ar y 
cyfan, mae gan y Cyngor reolaethau mewnol a threfniadau llywodraethu cadarn yn eu lle. Caiff risgiau strategol 
sy’n cynrychioli’r heriau gwirioneddol y mae’r Cyngor yn eu hwynebu eu nodi a'u hadolygu'n rheolaidd.” 
 
Mae'r adroddiad yn nodi y byddwn yn parhau i geisio sicrwydd parhaus penodol mewn Rheoli Cyllidebau, 
Cydymffurfiaeth a Llywodraethu Ysgolion, Rheolaeth Fewnol, Gwydnwch Ariannol a Rheoli'r Trysorlys. 
 
Edrychaf ymlaen at gyflwyno ein hadroddiad i'r Cyngor Llawn yn ystod y misoedd nesaf. 

Adroddiad Archwilio Mewnol Blynyddol 2022/23 

Ystyriom Adroddiad Archwilio Mewnol Blynyddol 2022/23 yn ein cyfarfod ym mis Gorffennaf. 
 
Mae’r adroddiad yn cynnwys adolygiad o amgylchedd rheolaeth fewnol y Cyngor a barn y Rheolwr Archwilio, Chris 
Pyke. Mae'n nodi manylion y gwaith archwilio a gwblhawyd i gefnogi'r farn ac yn rhoi gwybodaeth am berfformiad 
a sicrwydd cydymffurfiaeth barhaus â Safonau Archwilio Mewnol y Sector Cyhoeddus.  
 
Mae’r adroddiad yn nodi blaenoriaethau a dull gweithredu’r tîm archwilio, sef darparu cyfuniad o gymorth rheoli 
drwy ymgynghori ac ymgysylltu mewn meysydd risg uchel, a datblygu ymgysylltiadau sicrwydd targedig o'r Cynllun 
Archwilio.  
 
Mae’r Adroddiad Blynyddol yn nodi, ar sail y rhaglen o waith archwilio a wnaed i asesu'r fframwaith a'r defnydd o 
lywodraethu, rheoli risg a rheolaeth risg, mai'r farn flynyddol ar gyfer 2022/23 yw ‘effeithiol gyda lle i wella’. 

Adroddiad Gwrth-dwyll Blynyddol 2022/23 

Ystyriom yr Adroddiad Gwrth-Dwyll Blynyddol yn ein cyfarfod ym mis Hydref. 
 
Mae’r adroddiad yn cynnwys gwerthusiad ar draws y Cyngor o'r materion, y datblygiadau a’r canlyniadau gwrth-
dwyll yn unol â Strategaeth Atal Twyll a Llygredd y Cyngor.   
 
Dywedwyd wrthym fod ffocws wedi’i roi ar gynnal cyfuniad o reolaethau ataliol ac olrheiniol effeithiol, a chymryd 
rhan mewn ystod eang o rwydweithiau, fforymau, mentrau a gweithgareddau gwrth-dwyll, er mwyn parhau i fynd 
i'r afael â thwyll yn effeithiol. 
 
Daeth yr adroddiad i ben gyda manylion sicrwydd a mesur twyll, a'r blaenoriaethau ar gyfer 2023/24, y byddwn yn 
derbyn manylion cynnydd ar eu cyfer fel rhan o'n diweddariadau rheolaidd ar wrth-dwyll gan y Rheolwr Archwilio. 

Adolygiadau Archwilio Cymru 
 

Cawsom ystod o adroddiadau gan Archwilydd Allanol y Cyngor (Archwilio Cymru) yn ein cyfarfodydd pwyllgor.  

Cynlluniau Archwilio Blynyddol 2023 

 
Cyflwynodd Archwilio Cymru eu Cynllun Archwilio (amlinellol) 
drafft 2023 ar gyfer Cyngor Caerdydd yn ein cyfarfod ym mis 
Gorffennaf. Yn hwn, nododd Archwilio Cymru sut y mae angen 
iddynt (ar ran Archwilydd Cyffredinol Cymru): 

• Archwilio datganiadau ariannol Cyngor Caerdydd i sicrhau bod 
arian cyhoeddus yn cael ei ddefnyddio’n briodol.  

• Archwilio Awdurdod Harbwr Caerdydd, Awdurdod Iechyd 
Porthladd Caerdydd, Cyd-bwyllgor Archifau Morgannwg a Chyd-
bwyllgor y Prosiect Gwyrdd. 

• Cyhoeddi tystysgrif ac adroddiad ar y datganiadau ariannol sy'n 
cynnwys barn ar eu 'gwirionedd a'u tegwch' ac asesiad ynghylch 
a yw'r Adroddiad Naratif cysylltiedig a'r Datganiad Llywodraethu 
Blynyddol yn cael eu paratoi yn unol â Chod Sefydliad Siartredig 
Cyllid Cyhoeddus a Chyfrifeg a chanllawiau perthnasol ac yn 
gyson â'r datganiadau ariannol a'u gwybodaeth am y Cyngor. 

• Cynnal rhaglen o waith archwilio perfformiad mewn perthynas â 
gwerth am arian a datblygu cynaliadwy. Bydd rhaglen archwilio 
Caerdydd yn parhau i gael ei chyflwyno drwy gyfuniad o Brosiect 
Asesu Sicrwydd a Risg, prosiectau lleol pwrpasol a phrosiectau 
thematig sy'n archwilio'r risgiau sy'n gyffredin i bob cyngor. 

 
Ar ôl derbyn adroddiad drafft ym mis 
Gorffennaf, cyflwynodd Archwilio Cymru 
Gynllun Archwilio Cronfa Bensiwn Caerdydd 
a'r Fro terfynol 2023 yn ein cyfarfod ym mis 
Hydref. Yn hwn, nododd Archwilio Cymru sut y 
mae angen iddynt (ar ran Archwilydd 
Cyffredinol Cymru): 

• Archwilio cyfrifon Cronfa Bensiwn Caerdydd 
a Bro Morgannwg (mae cynllun archwilio ar 
wahân wedi'i baratoi ar gyfer archwilio'r 
gronfa bensiwn); 

• Ardystio a yw datganiadau ariannol Cronfa 
Bensiwn Caerdydd a Bro Morgannwg yn 'wir 
ac yn deg'.  

 

Cawsom wybod bod y gwaith archwilio yn 
cyflawni eu cyfrifoldebau ac yn ymateb i'w 
hasesiad o risgiau. Mae'r dull archwilio yn 
canolbwyntio ar fynd i'r afael â risgiau penodol 
tra'n rhoi sicrwydd ar gyfer datganiadau 
ariannol y Gronfa Bensiwn yn gyffredinol. 

Diweddariad Rhaglen Waith ac Amserlen  

 
Rydym yn derbyn diweddariadau rheolaidd gan Archwilio Cymru ar eu rhaglen waith, a'r sefyllfa a'r cynnydd mewn 
perthynas â'u hastudiaethau archwilio. Rydym yn darparu dolenni i astudiaethau Cyngor Caerdydd a chenedlaethol 
sydd wedi’u cwblhau a manylion hyfforddiant, digwyddiadau a blogiau perthnasol. Mae ein diweddariad mwyaf 
diweddar ar gael yma. 

Adroddiad Crynodeb Archwilio Blynyddol 

Ym mis Gorffennaf derbyniom Grynodeb Archwilio Blynyddol 2022 gan Archwilio Cymru, sy'n crynhoi'r gwaith a 
wnaethant yn ystod y flwyddyn. Yn ystod 2021-22 cwblhaodd Archwilio Cymru waith i gyflawni'r dyletswyddau 
canlynol: 

 

• Gwelliant parhaus: Asesodd yr Archwilydd Cyffredinol a oedd y Cyngor wedi bodloni ei ofynion adrodd 
perfformiad mewn perthynas â 2021-22. Ardystiodd yr Archwilydd Cyffredinol fod y Cyngor wedi cyflawni ei 
ddyletswyddau Mesur Llywodraeth Leol (Cymru) 2009 a oedd yn weddill ar gyfer blwyddyn ariannol 2021-22, yn 
unol â gorchymyn a wnaed dan Ddeddf Llywodraeth Leol ac Etholiadau (Cymru) 2021. 

 

• Archwilio Cyfrifon 2021/22: Archwiliodd yr Archwilydd Cyffredinol ddatganiadau ariannol y Cyngor i sicrhau bod 
arian cyhoeddus yn cael ei ddefnyddio’n briodol. Cafwyd barn wir a theg ddiamwys ar Ddatganiadau ariannol y 
Cyngor. 

 

• Gwerth am arian: Archwiliodd yr Archwilydd Cyffredinol a yw'r Cyngor wedi rhoi trefniadau ar waith i gael gwerth 
am arian ar gyfer yr adnoddau y mae wedi bod yn eu defnyddio. Roedd ei waith yn canolbwyntio ar yr agweddau 
canlynol ar drefniadau'r Cyngor: (1) sefyllfa ariannol; (2) goblygiadau Deddf Llywodraeth Leol ac Etholiadau 
(Cymru); a (3) chynlluniau lleihau carbon. Mae ei ganfyddiadau o'r gwaith hwn wedi'u nodi yn ei adroddiad 
Sicrwydd ac Asesu Risg. Adroddiad Sicrwydd ac Asesu Risg. 

 

• Egwyddor datblygu cynaliadwy: Asesodd yr Archwilydd Cyffredinol i ba raddau yr oedd y Cyngor yn cydymffurfio 
â'r egwyddor datblygu cynaliadwy wrth osod a chymryd camau i gyflawni ei amcanion lles. Archwiliodd yr 
archwilydd sut mae cynghorau'n cryfhau eu gallu i drawsnewid, addasu a pharhau i ddarparu gwasanaethau. 
Roedd y gwaith yn canolbwyntio ar y ffordd y mae’r Cyngor yn rheoli ei asedau a'i weithlu’n strategol. Canfuwyd 
bod 'y Cyngor wedi gwneud cynnydd gwerthfawr wrth ddatblygu ei gynlluniau gweithio hybrid. Nid yw wedi 
datblygu ei gynlluniau gweithlu tymor hwy na'r adnoddau na'r trefniadau llywodraethu i gefnogi’r broses o’u 
cyflawni, wedi'u seilio’n gyfan gwbl ar yr egwyddor datblygu cynaliadwy' ac 'mae'r Cyngor wedi gwneud cynnydd 
da wrth gyflawni ei strategaeth eiddo ac mae ganddo'r trefniadau llywodraethu angenrheidiol wedi'u seilio ar well 
data perfformiad, ond nid yw ei ddull gweithredu’n canolbwyntio ar anghenion tymor hwy a defnyddwyr 
gwasanaeth'.  Gwnaed pum argymhelliad yn yr adroddiad.  

 

Er mwyn cyflawni dyletswyddau'r Archwilydd Cyffredinol, cwblhaodd Archwilio Cymru brosiectau penodol, ond 
dibynnwyd ar waith archwilio arall hefyd, a gwaith rheoleiddwyr fel Arolygiaeth Gofal Cymru ac Estyn (yr arolygiaeth 
addysg).  

 

Adolygiadau Parhaus 

Archwilio Mewnol 

Rydym yn derbyn diweddariad ar waith, mentrau a chanlyniadau gwasanaethau Archwilio Mewnol a Gwrth-Dwyll 
y Cyngor bob chwarter.  Derbyniom Ddiweddariad ar Gynnydd chwarter cyntaf 2022/23 yn ein cyfarfod ym mis 
Gorffennaf.   

Rheoli Risg Corfforaethol 

Mae ein pwyllgor wedi parhau i dderbyn diweddariadau rheoli risg corfforaethol chwarterol, yr ydym, drwyddynt, 
wedi ystyried a thrafod Cofrestr Risg Gorfforaethol y Cyngor.  
 
Derbyniom y diweddariad mwyaf diweddar yn ein cyfarfod ym mis Gorffennaf. Dywedwyd wrthym, ymhellach i'r 
risgiau ar y gofrestr risg gorfforaethol, fod 17 o risgiau cyfarwyddiaeth wedi cael eu huwchgyfeirio i lefel Uwch Dîm 
Rheoli yn bennaf oherwydd bod angen i gyfarwyddiaethau eraill gymryd camau lliniaru neu mae angen monitro'r 
sefyllfa er mwyn cymryd camau corfforaethol prydlon yn ôl yr angen. 
 
Pan fyddwn yn gwahodd uwch swyddogion i fynychu cyfarfodydd pwyllgor, rydym yn ceisio deall y rheolaethau 
sydd ar waith i reoli risgiau cyfarwyddiaeth, fel rhan o ddiweddariadau sicrwydd ehangach. 

https://cardiff.moderngov.co.uk/documents/s71514/Eitem%2010.1%20-%20Atodiad%201.pdf?LLL=1

Datganiadau Sicrwydd Uwch Reolwyr  

Mae'r Cyngor yn defnyddio Datganiadau Sicrwydd Uwch Reolwyr (DSUR) i asesu aeddfedrwydd llywodraethu wrth 
weithredu'r fframwaith Cyflawni Llywodraethu Da mewn Llywodraeth Leol a datblygwyd gan Sefydliad Siartredig Cyllid 
Cyhoeddus a Chyfrifeg / SOLACE. 
 
Trwy'r DSUR, mae pob Cyfarwyddwr yn ymateb i 29 o ddatganiadau llywodraethu da gan ddefnyddio graddfa 
aeddfedrwydd 5 pwynt ar gyfer ei feysydd cyfrifoldeb yn amrywio o 'ddim ar waith', ‘gweithredu cyfyngedig', 
'gweithredu cymysg', 'gweithredu cryf' i 'wedi ymwreiddio'. Cyn cyflwyno ei ffurflen, mae angen i bob Cyfarwyddwr 
gael sicrwydd gwaelodol gan ei dimau rheoli i gefnogi ymateb ar draws y gyfarwyddiaeth i bob datganiad.  
 
Mae proses flynyddol i uwch swyddogion herio a chydgrynhoi ymatebion y gyfarwyddiaeth i DSUR cyffredinol, ac i 
ddogfennu ac adolygu materion llywodraethu arwyddocaol cysylltiedig.  
 
Mae'r Datganiad Llywodraethu Blynyddol yn cynnwys Datganiad Uwch Reolwyr cyffredinol ynghyd â'r datganiadau 
gan y Pwyllgor Llywodraethu ac Archwilio a'r Rheolwr Archwilio. Ym mis Gorffennaf, derbyniom ddiweddariad ar y 
DSUR a'r cynnydd o ran paratoi Datganiad Llywodraethu Blynyddol 2022/23, yr ydym i fod i'w dderbyn ym mis 
Tachwedd. 

Delio â Chwynion 

 
Yn ein cyfarfod pwyllgor ym mis Hydref derbyniom adroddiad ar gwynion a chanmoliaeth y Cyngor.  
 
Mae gan ein Pwyllgor gyfrifoldeb i adolygu ac asesu gallu'r awdurdod i ddelio â chwynion yn effeithiol, ac i wneud 
unrhyw adroddiadau ac argymhellion cysylltiedig.  
 
Er mwyn ein cynorthwyo yn ein hadolygiad, rydym wedi bod yn derbyn diweddariadau dan arweiniad Isabelle 
Bignall, Prif Swyddog Digidol, ar gyflwyno system gorfforaethol ar gyfer Cwynion, Ymholiadau Aelodau Cabinet ac 
Ymholiadau Aelodau (Halo). Nod y system cyngor cyfan yw gwella'r broses o ddelio â chwynion, cynyddu 
effeithlonrwydd a chynnig goruchwyliaeth gorfforaethol o'r cwynion ac ymholiadau aelodau/cabinet ar draws y 
sefydliad.  
 
Rydym hefyd wedi cael sicrwydd ar drefniadau ymdrin â chwynion o archwiliad mewnol diweddar, a adolygodd 
drefniadau corfforaethol, a'r rhai yn y gwasanaethau cymdeithasol ac ysgolion Caerdydd. Rhoddodd yr archwiliad 
farn effeithiol gyda lle i wella a chododd bum argymhelliad, y cytunwyd arnynt i gyd gan y rheolwyr ac y mae 
ganddynt swyddogion cyfrifol a dyddiadau targed ar gyfer gweithredu y byddwn yn eu monitro. 
 
Rydym hefyd yn derbyn adroddiad blynyddol ar gwynion a chanmoliaeth y Cyngor, sy'n cynnig data a gwybodaeth 
gefndir ar gyfer ein hymwybyddiaeth.    
 

Rheoli’r Trysorlys  

 
Trwy ei waith Rheoli’r Trysorlys mae angen i'r Cyngor lywodraethu a rheoli ei fenthyciadau a'i fuddsoddiadau'n 
effeithiol, gyda doethineb ac yn unol â chodau, safonau a chanllawiau proffesiynol. Mae ein Pwyllgor yn adolygu ac 
yn ystyried adroddiadau perthnasol ar sut mae hyn yn cael ei ddangos.  
 
Ym mis Hydref, derbyniodd ein Pwyllgor Adroddiad Blynyddol Rheoli'r Trysorlys 2022/23, cyn iddo gael ei gyflwyno 
i'r Cyngor.  Mae hyn yn unol â’n rôl i geisio sicrwydd bod y Cyngor wedi cydymffurfio ag Arferion a Strategaeth 
Rheoli Trysorlys trwy ddangos bod risgiau cysylltiedig yn cael eu rheoli’n effeithiol a cheisio’r perfformiad gorau 
posib yn gyson â’r risgiau hynny. Rydym yn trafod amodau economaidd cyfredol ac yn ceisio sicrwydd arnynt yn 
rheolaidd, ar adeg o gyfraddau llog a chwyddiant uchel a'r effaith ar fenthyca a fforddiadwyedd.  

Traciwr Argymhellion - Cyrff Adolygu Allanol 

Mae ein Pwyllgor yn derbyn adroddiad cyfunol ddwywaith y flwyddyn o'r argymhellion sydd wedi'u derbyn gan gyrff 
adolygu allanol (Archwilio Cymru, Estyn, Arolygiaeth Gofal Cymru, ac Arolygiaeth Carchardai Ei Fawrhydi). Mae'r 
adroddiad yn cynnwys diweddariad rheolwyr o sut mae pob argymhelliad yn cael sylw ac a oes adrodd i bwyllgor 
neu fwrdd goruchwylio perthnasol.  
 

Roedd ein diweddariad mwyaf diweddar ar Adroddiadau gan Gyrff Adolygu Allanol ym mis Hydref. 

 

Rhwydweithio 

 

Rhwydwaith Cadeiryddion Pwyllgorau Llywodraethu ac Archwilio Cymru Gyfan  

Rydym yn mynychu rhwydwaith Cadeiryddion blynyddol, i gyfarfod â'r Cadeiryddion Pwyllgorau Llywodraethu ac 
Archwilio ar draws y 22 awdurdod lleol yng Nghymru. Caiff y digwyddiadau eu cydlynu gan ein Rheolwr Archwilio 
gyda Chymdeithas Llywodraeth Leol Cymru (CLlLC), ac ynddynt rydym yn rhannu arfer gorau, ac yn derbyn cyngor 
proffesiynol, diweddariadau ac arweiniad. 
 
Ym mis Hydref gwnaethom gyfarfod i drafod a derbyn eitemau ar: 

• Reoli Risg (gyda sylw yn cael ei roi i gyhoeddiad  Risk in Focus 2023) 

• Y Safonau Archwilio Mewnol wedi’u diweddaru drafft 

• Dehongli Cyfrifon Awdurdodau Lleol. 
 
Cyflwynwyd yr eitemau gan Liz Sandwith, ymgynghorydd proffesiynol ar gyfer y Sefydliad Archwilwyr Mewnol 
(SAM), Jen Bevan, Sefydliad Siartredig Cyllid Cyhoeddus a Chyfrifeg (CIPFA), Gareth Lucey (Archwilio Cymru) a 
Joseph Lewis (CLlLC). 
 
Mynychodd Chris Burns a minnau y digwyddiad a oedd yn werthfawr i ni, ac edrychwn ymlaen at gyfleoedd yn y 
dyfodol i rannu gwybodaeth, syniadau a phrofiadau gyda'n cyfoedion ac ymgynghorwyr proffesiynol ar gyflawni ein 
rolau a gweithrediad ein Pwyllgorau. 

 

Amdanom Ni a'n Gwaith 

 

 

Llywodraethu Rheolaeth Fewnol Cyllid Rheoli Risg Perfformiad 
 

Rydym yn bedwar Aelod Lleyg Annibynnol ac wyth Cynghorydd  
 

 

✓ Rydym yn adolygu llywodraethiant a rheolaethau mewnol 

✓ Rydym yn adolygu adroddiadau ariannol, rheolaeth a gwerth am arian 

✓ Rydym yn adolygu rheoli risg 

✓ Rydym yn adolygu'r asesiad perfformiad  
 

Beth am wylio ein cyfarfodydd a we-ddarlledir  

Mae’r ddogfen hon ar gael yn Saesneg / This document is available in English 

